
   Пур асамлă алăк Хурассанăн,

Кĕл чечек чылай ун умĕнче.

Çавăнти хĕре епле-ха савмăн?

Пур асамлă алăк Хурассанăн,

Уçаймарăм эп ăна хальччен.



Пур хул-çурăмра ман вăйăм-халăм,

Ылтăн-пăхăр çӳçĕмре пурах.

Хĕр сасси пит янкăс та пăлхавлă,

Пур хул-çурăмра ман вăйăм-халăм,

Уçаймарăм алăка çавах.

 

Кама кирлĕ манăн юррăм-сассăм,

Кирлĕ-ши текех пуçтахланма? —

Шагăн кĕвĕçӳ те çук пулсассăн:

Хал çитмен тĕк алăкне уçма.

Кирлĕ-ши текех пуçтахланма?



Вăхăт çитрĕ таврăнма Руçе.

Перçи! Уйрăлу-и эпĕ шырăп,

Ĕмĕрлĕх ăсанăп-шим кĕçех?

Илĕртет пулсан Тăван çĕршывăм.

Вăхăт çитрĕ таврăнма Руçе.



Сывă пул, пикем, сыв пул, тăванăм!

Уçайман пулин те алăкна,

Эс чунра хитре асап хăвартăн

Килĕмре юрра хывма сана.

Сывă пул, пикем, сыв пул, тăванăм.

  